
	1.ՀՀ ֆինանսների նախարարություն
	25.10.2021թ.

	
	N 01/8-2/17253-2021

	ՀՀ ֆինանսների նախարարությունը քննարկել է Ձեր 12.10.2021թ. NԳՍ//26425-2021 գրությամբ ներկայացված՝ «Տարածքներ հետ վերցնելու և ամրացնելու մասին» ՀՀ կառավարության որոշման նախագիծը (այսուհետ՝ Նախագիծ), և հայտնում է հետևյալը.
Նախագծով նախատեսվում է ՀՀ սեփականություն հանդիսացող Շիրակի մարզի, Գյումրի քաղաքի Մանուշյան փողոց թիվ 8 հասցեում գտնվող վարչական շենքից 553.29 քառ. մետր ընդհանուր մակերեսով տարածքը հետ վերցնել ՀՀ պետական գույքի կառավարման կոմիտեից և 71.8 քառ. մետր ընդհանուր մակերեսով տարածքն ամրացնել ՀՀ առողջապահական և աշխատանքի տեսչական մարմնին, 395.62 քառ. մետրը՝ ՀՀ քաղաքաշինության, տեխնիկական և հրդեհային անվտանգության տեսչական մարմնին, իսկ 85.87 քառ. մետրը՝ ՀՀ շրջակա միջավայրի նախարարությանը։   
Նախագծին կից ներկայացված հիմնավորման համաձայն՝ Նախագիծը չի բխում Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագրից, ոլորտային և/կամ այլ ռազմավարություններից:
Այդ կապակցությամբ հայտնում ենք, որ ցանկացած գործողություն պետք է այս կամ այն կերպ նպաստի ՀՀ կառավարության ծրագրով և գործող այլ ռազմավարական փաստաթղթերով սահմանված ՀՀ կառավարության քաղաքականության նպատակներին և թիրախներին՝ ապահովելով կապը արդյունքային ցուցանիշի հետ: Այլապես անհասկանալի է, թե ինչու է կառավարությունը իրականացնում գործողություններ, որոնք չեն բխում ռազմավարական առաջնահերթություններից, ուստի առաջարկում ենք ձևակերպել այն:
	Ընդունվել է։ Նախագծի հիմնավորումը լրամշակվել է։

	2. ՀՀ շրջակա միջավայրի նախարարություն
	22.10.2021թ.

	
	N 4/02.5/12944-2021

	
Ի պատասխան տարածքային կառավարման և ենթակառուցվածքների նախարարության 2021 թվականի հոկտեմբերի 12-ի NԳՍ//26425 գրության՝ առաջարկում եմ  «Տարածքներ հետ վերցնելու և ամրացնելու մասին» Կառավարության որոշման նախագծի.
1. 2-րդ կետի «գ» ենթակետում՝ «նախարարությանը» բառը փոխարինել «նախարարության Անտառային կոմիտեին» բառերով, 
1. 3-րդ կետում՝ «շրջակա միջավայրի նախարարի» բառերը փոխարինել «շրջակա միջավայրի նախարարության Անտառային կոմիտեի նախագահի հետ» բառերով:

	Ընդունվել է։ Կատարվել են համապատասխան փոփոխություններ։

	3. ՀՀ կադաստրի կոմիտե
	12.10.2021թ.

	
	N ՍԹ/9528-2021

	   Ի պատասխան ՀՀ տարածքային կառավարման և ենթակառուցվածքների նախարարության 2021 թվականի հոկտեմբերի 12-ի N ԳՍ//26425-2021 գրության՝ հայտնում ենք, որ «Տարածքներ հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները և դիտողությունները.
   1. Նախագծի 2-րդ կետի`
   1) «բ» ենթակետում նշված 1-ին և 2-րդ հարկերից 395.62 քառ. մետր ընդհանուր մակերեսով (որից 1-ին հարկից՝ 178.68 քառ. մետր, 2-րդ հարկից՝ 216.94 քառ. մետր) տարածքում, ըստ ներկայացված սխեմա-հատակագծի, ներառված են նաև 1-ին և       2-րդ հարկերի միջանցքներից հատվածներ, սակայն Նախագծում ներկայացված մակերեսներում դրանք ներառված չեն։
   2) «գ» ենթակետում նշված 3-րդ հարկից 85.87 քառ. մետր ընդհանուր մակերեսով տարածքը չի համապատասխանում սխեմա-հատակագծում նշագծված տարածքին, որի գումարային մակերեսը կազմում է 56.44 քառ. մետր։
   Ելնելով վերոգրյալից՝ առաջարկում ենք Նախագծում նշված տվյալները համապատասխանեցնել սխեմա-հատակագծի տվյալներին:
	Ընդունվել է։ 
1. 1) Համաձայն ՀՀ քաղաքաշինության, տեխնիկական և հրդեհային անվտանգության տեսչական մարմնի համապատասխան գրության՝ կատարվել է մակերեսի փոփոխություն։
2) Կատարվել է համապատասխան փոփոխություն։


	4. ՀՀ քաղաքաշինության, տեխնիկական և հրդեհային անվտանգության տեսչական մարմին
	19.10.2021թ.

	
	N ՔՏՄ/06․1․1/13160-21

	Ի պատասխան թիվ ԳՍ//26425-2021/ գրության՝ առաջարկում եմ «Տարածքներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի 2-րդ կետի «բ» ենթակետը շարադրել նոր խմբագրությամբ․
«2-րդ հարկից 289.34 քառ. մետր ընդհանուր մակերեսով տարածքն ամրացնել Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնին»։
Առաջարկը պայմանավորված է կոմունիկացիաների (ջեռուցում, էլեկտրամատակարարում, ջրամատակարարարում) արդյունավետ օգտագործման նպատակով և հրդեհային անվտանգության պահանջներով նախատեսված 2-րդ ելքի առկայությամբ։
	Ընդունվել է։ Կատարվել է համապատասխան փոփություն, սակայն նշված մակերեսը չէր համապատասխանում Տեսչական մարմնի կողմից ներկայացված հատակագծում նշագծված տարածքի մակերեսին։ Ճշտված մակերեսը ներառվել է Նախագծում։

	5. ՀՀ առողջապահական և աշխատանքի տեսչական մարմին
	14.10.2021թ.

	
	N 01/14095-2021

	ՀՀ տարածքային կառավարման և ենթակառուցվածքների նախարարության կողմից ՀՀ առողջապահական և աշխատանքի տեսչական մարմնին ներկայացված «Տարածքներ հետ վերցնելու և ամրացնելու մասին» (Հայաստանի Հանրապետության սեփականություն հանդիսացող Հայաստանի Հանրապետություն, Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքից 553.29 քառ.մետր ընդհանուր մակերեսով տարածք) Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն։

	6. ՀՀ քաղաքաշինության, տեխնիկական և հրդեհային անվտանգության տեսչական մարմին
	17.12.2021թ.

	
	ՔՏՄ/01.03/17391-21

	Ի պատասխան ՀՀ տարածքային կառավարման և ենթակառուցվածքների նախարար Գնել Սանոսյանի  2021 թվականի դեկտեմբերի 17-ի թիվ ԳՍ//32673-2021 գրության, հայտնում եմ, որ «Տարածքներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ  ՀՀ քաղաքաշինության, տեխնիկական և հրդեհային անվտանգության տեսչական մարմինը դիտողություններ և առաջարկություններ չունի։
	Ընդունվել է ի գիտություն։

	7. ՀՀ կադաստրի կոմիտե
	17.12.2021թ.

	
	N ՍԹ/11993-2021

	   Ի պատասխան ՀՀ տարածքային կառավարման և ենթակառուցվածքների նախարարության 2021 թվականի դեկտեմբերի 17-ի N ԳՍ//32673-2021 գրության՝ հայտնում ենք, որ «Տարածքներ հետ վերցնելու և ամրացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:

